
				এই পাতাটির মুদ্রণ সংশোধন করা প্রয়োজন। 
{{<}
মহারাজ, আপনি লোকের প্রতি অত্যন্ত করুণাপরায়ণ রাজা । আপনার এই মৈত্রীবুদ্ধিজনিত কীৰ্ত্তি অত্যন্ত বিখ্যাত হইয়াছে। ৪৭ ৷
আপনি অতি সরল দাতা ; দানজন্য আপনার কোন খেদ হয় না। আপনার পুণ্যকৰ্ম্মে কোনও ছলনা দেখা যায় না; এজন্য আপনি মনীষিগণের বিশেষ মাননীয়। ৪৮ ।
এই কমললোচন কন্যাটা পদ্মগর্ভে উদ্ভূত হইয়াছে এবং মদীয় আশ্রমে হোমবিশিষ্ট দুগ্ধ আহার করিয়া বৰ্দ্ধিত হইয়াছে । ৪৯ ।
মহারাজ, আপনি এই কন্যাটকে প্রধান মহিষীরূপে গ্রহণ করুন। হে পুরুষোত্তম, লক্ষনী যেরূপ বিষ্ণুর যোগ্য, তদ্রুপ ইনি আপনারই যোগ্য । ৫০ ৷
.যাগযজ্ঞাদি অনুষ্ঠান করিয়া যাহা কিছু পুণ্য সঞ্চয় হইয়াছে, তাহার সম্পূর্ণ ফল যথাকলে তুমি দিবে। মুনিবর এই কথা বলিয়া যথাবিধি রাজাকে কন্যা দান করিয়া প্রস্থান করিলেন । ৫১ ৷
রাজা প্রিয়মহিষী পদ্মাবতীকে লাভ করিয়া, মন্মথ যেরূপ রতিকে পাইয়া আহলাদিত হইয়াছিলেন, তদ্রুপ আহলাদিত হইলেন এবং পুণ্যবান্ লোক যেরূপ পুণ্যকার্য্যে রত হয়, সেইরূপ ইনিও মহিষীর সহিত রমণীয় উদ্যানবিহারে রত হইলেন। ৫২ ৷
কিছুকাল পরে মহিষী পদ্মাবতী বংশবল্লীজাত মৌক্তিকের ন্যায় গুণে পিতার আদর্শস্বরূপ পদ্মচুড় নামে একটা কুমার প্রসব করিলেন। ৫৩ ৷
শক্ৰাদি লোকপালগণ র্যাহার শাসন লঙ্ঘন করেন না এবং স্বয়ং "ব্রহ্মাও র্যাহার চরিত্রের প্রশংসা করেন, যদয় সৌরভে দিগদিগন্ত পরিপূর্ণ ও যিনি প্রাথিগণের অভিলষিত বস্তু-প্রদানকারী কল্পপাদপসদৃশ, সেই রাজা মণিচূড় মুনিবচন স্মরণ করিয়া যথোচিতকালে বিপুল আয়োজন ও বিপুল দক্ষিণ দ্বারা অহিংসাযজ্ঞের আহরণ করিয়াছিলেন । ৫৪–৫৬ ।

